
«Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում, Հայաստանի Հանրապետության կառավարության 2022 թվականի դեկտեմբերի 29-ի  N 2111-Ն որոշման մեջ փոփոխություններ և լրացումներ կատարելու և Հայաստանի Հանրապետության տարածքային կառավարման և ենթակառուցվածքների նախարարությանը գումար հատկացնելու մասին» Հայաստանի Հանրապետության կառավարության որոշման նախագծի ընդունման անհրաժեշտության


	
	     1.Անհրաժեշտությունը

	
	Որոշման ընդունման անհրաժեշտությունը պայմանավորված է «Արտաշատ» ջրօգտագործման ընկերության ֆինանսական կայունության ապահովման և բնականոն գործունեությունը շարունակելու անհրաժեշտությամբ:


	
	          2.Ընթացիկ իրավիճակը և խնդիրները
[bookmark: _GoBack]          
«Արտաշատ» ՋՕ ընկերության /այսուհետ՝ Ընկերություն/ կողմից տրամադրված տեղեկատվության համաձայն՝  Ընկերությունը 2022 թվականի հոկտեմբերի 10-ին ՀՀ ՊԵԿ-ին ներկայացրել է 2019, 2020, 2021թթ.-ի համար շահութահարկի ճշգրտված հաշվարկներ՝ որի արդյունքում առաջացել է 2019թ.-ի շահութահարկի պարտավորություն՝ 181,352.1 հազար դրամ և 2019թ.-ի շահութահարկի ժամկետանց օրերի համար հաշվարկված տույժ՝ 52,954.8 հազար դրամի չափով, ընդամենը՝ 234,306.9 հազար դրամ՝ համաձայն 10.10.2022թ. դրությամբ ՀՀ ՊԵԿ հաշվետվությունների ներկայացման էլեկտրոնային համակարգի «Արտաշատ» ՋՕԸ-ի անհատական հաշվի քաղվածքի /կցվում է/:  
12.04.2023թ.-ի ՀՀ ՀԿԱԾ Արարատի և Վայոց Ձորի մարզային բաժնի թիվ 10541443 կատարողական վարույթով որոշվել է ՀՀ պետական բյուջեի օգտին բռնագանձել 8,720.6 հազար դրամ և որպես կատարողական ծախս գանձել բռնագանձման ենթակա գումարի 5%-ը /կցվում է/:
17.04.2023թ.-ի ՀԿԱԾ հատկապես կարևոր վարույթների և օպերատիվ բաժնի կողմից՝ թիվ 10560179 կատարողական վարույթով որոշվել է ՀՀ պետական բյուջեի օգտին բռնագանձել 195,943.3 հազար դրամ, որպես կատարողական ծախս գանձել՝ բռնագանձման ենթակա գումարի 5%-ը /կցվում է/:

	                 
	

	
	3. Տվյալ բնագավառում իրականացվող քաղաքականությունը
Սույն  նախագծով «Արտաշատ» ՋՕ ընկերության ֆինանսական կայունության ապահովման և բնականոն գործունեությունն ապահովելու նպատակով պահանջվում է շահութահարկի ճշգրտված հաշվարկով առաջացած 2019թ.-ի շահութահարկի պարտավորության և դրա նկատմամբ հաշվարկված տույժի հանրագումարը՝ ընդամնեը 234,306.9 հազար դրամ։


	
	4.Կարգավորման նպատակը և բնույթը
Սույն նախագծով առաջարկվում է մարել «Արտաշատ» ՋՕԸ-ի մոտ առաջացած շահութահարկի մասով հարկային պարտավորությունները, արդյունքում՝ կհանվի ընկերության դրամական միջոցների վրա կիրառված արգելանքը և կվերականգնվի Ընկերության բնականոն գործունեությունը, որն էլ թույլ կտա ապահովել ոռոգման ջրի մատակարարումը և ստանձնած պարտավորությունների կատարումը:
 

	
	5. Նախագծի մշակման գործընթացում ներգրավված ինստիտուտները և անձինք

	
	Որոշման նախագիծը մշակվել է ՀՀ ՏԿԵՆ ջրային կոմիտեի կողմից:

	
	6.Ակնկալվող արդյունքը
 Որոշման նախագծի ընդունման արդյունքում ընկերությունը կշարունակի իր բնականոն գործունեությունը:


	
	  7. Տեղեկատվություն
«Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում, Հայաստանի Հանրապետության կառավարության 2022 թվականի դեկտեմբերի 29-ի  N 2111-Ն որոշման մեջ փոփոխություններ կատարելու և Հայաստանի Հանրապետության տարածքային կառավարման և ենթակառուցվածքների նախարարությանը գումար հատկացնելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
    «Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում, Հայաստանի Հանրապետության կառավարության 2022 թվականի դեկտեմբերի 29-ի  N 2111-Ն որոշման մեջ փոփոխություններ կատարելու և Հայաստանի Հանրապետության տարածքային կառավարման և ենթակառուցվածքների նախարարությանը գումար հատկացնելու մասին» ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:
  8. Կապը ռազմավարական փաստաթղթերի հետ, Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
     Նախագիծը չի բխում որևէ ռազմավարական փաստաթղթից։





